
Mësimi 8 

Murtaja e Gjashtë dhe e Shtatë 
 

Qëllimi 
Studjoni Eksodi 9: Murtajat e ulçerave dhe breshërit. Shikoni se Perëndia është i 

fuqishëm dhe komandon natyrën. Ai do të mbrojë ata që e ndjekin Atë.  

 

Materialet 

Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Ndihma Vizive Murtajat 6-7 – një për mësuesen 

● Aktivitetet Murtajat 6-7 – një për nxënës  

● Bibla – të mjaftueshme që secili të ketë një 

● Stilolapsa/Lapsa/Krejonë/Krejonë me ngjyra 

● Stikera (për regjistrimin e pjesëmarrjes) 

● Grafiku i Pjesëmarrjes 

 

Materiale Opsionale 
● Këngët për Moisiun – nga mësimi 1 

● Bretkosë Lodër ose Top i Vogël i Bardhë ose i Kuq – një për klasën 

● Vinovil – për të gjithë 

● Xhixha Transparente – për nxënësit për t’i përdorur në 

fletët e aktivitetit për të bërë kokrrat e breshërit “të 

shkëlqyeshme” si akull  

OSE 

● Toptha Pambuku – të ndara në pjesë të vogla të 

rrumbullakosura – për të gjithë 

Snack: Marshmallow dhe Luleshtrydhe Murtaja e Breshërit dhe 

Zjarrit 

● Mini Marshmallow (Breshëri) dhe/ose – të mjaftueshme për të gjithë nxënësit 

● Luleshtrydhe të prera për së gjati OSE Boronica të Kuqe (Zjarr) – të mjaftueshme 

për të gjithë nxënësit 

● Gota ose Kartopiceta Prej Letre – një për nxënës për të vendosur snacks në të 

Këshilla për Mësuesen 

● Shihni mësimin 1 për ide 

 

1) Hyrje në Mësim  

 

Ndërsa nxënësit hyjnë, mirëpritini dhe falënderojini që kanë ardhur. Regjistroni 

prezencën. 

 

Çfarë studjuam javën e kaluar? Perëndia dërgoi tre murtajat e tjera të 

mushkonjave të vogla, mizave dhe bagëtive sepse Faraoni nuk do të lejonte që izraelitët 

të iknin. Perëndia gjithashtu bëri një dallim ndërmjet atyre që besuan tek Ai dhe atyre 

që nuk besuan. Faraoni ende nuk i lejoi izraelitët të iknin. 

 

Këtë javë do të studjojmë dy murtajat e tjera, murtajën e ulçerave dhe të 

breshërit. Gjithsej Perëndia dërgoi 10 murtaja në Egjipt! Mbani mend se 

murtajat përfaqësuan një sulm ndaj zotave të ndryshme antike egjiptiane që 

ata adhuruan. Sulmi i Perëndisë vërtetoi se Ai është Zoti i vërtetë dhe se 

adhurimi i tyre i gjërave të krijuara, përfshirë Faraonin, ishte i rremë dhe i kotë 

për të mbrojtur egjiptianët. Kjo përfshiu Faraonin që thoshte se ishte një zot 

vetë.  

 

A keni qënë ndonjëherë të sëmurë më parë? Si u ndjetë? Lejoni që nxënësit të 

përgjigjen.  

 

Thoni: Perëndia i paralajmëroi njerëzit dhe ata nuk kishte se pse të vuanin. Por 

për shkak të zemrës së ngurtësuar të Faraonit, egjiptianët patën një murtajë 

të ulçerave. Këto ishin plagë të dhimbshme që ishin të kuqe dhe me gunga në 

të gjithë lëkurën e tyre. Do të kruheshin dhe do t’i sëmurnin njerëzit mjaft 

rëndë. Murtaja tjetër ishte breshëri. Breshëri ndodh kur bien copa të vogla 

akulli dhe jo pika uji. Ai mund të jetë shumë i rrezikshëm.  

 

A ka parë ndokush ndonjëherë një furtunë me breshër më parë? Nëse po, sa të 

mëdha ishin kokrrat e breshërit? Lejoni që nxënësit të përgjigjen. 

 

Tani le të këndojmë një këngë për të filluar! Jepuni Këngët Për Moisiun, një për dy 

nxënës dhe një për veten tuaj. Zgjidhni Kënga e 10 Murtajave dhe nëse ka kohë Do 

Të Dëgjojmë e Do Të Bindemi nëse ende jeni duke pritur që të mbërrijnë nxënës.  

2) Koha e Mësimit – Murtaja 6 dhe 7              10-15 minuta 

 

Jepini një Bibël secilit nxënës që ka nevojë për një. Kini gati 

ndihmën vizive për t’jua treguar nxënësve. 

 

Kërkojuni nxënësve të marrin Biblat e tyre dhe të shkojnë tek 

Eksodi 9. Kërkoni që disa nga nxënësit të lexojnë me rradhë 

ose lexoni vetë Eksodi 9:8-12. Tregoni ndihmën vizive 

ndërsa lexoni. 

Falënderojini për leximin dhe për dëgjimin. 

 

Eksodi 9:8-12 

Cila ishte murtaja e gjashtë? Një murtajë e ulçerave në të gjithë egjiptianët. 

A ishin magjistarët të aftë të bënin të njëjtën gjë? Jo sepse ishin të mbuluar me 

ulçera. 

A ndërroi mendjen Faraoni? Jo. 

 

*Një ulçer është një ënjtje e mbushur plot me lëng e lëkurës. Tregoni imazhin në 

ndihmën vizive që tregon një ulçër. Kjo do të ndihmojë nxënësit të kuptojnë se sa të 

pakëndshme, të dhimbshme dhe të turpshme do të ishin këto çibanë në gjithë trupin 

tuaj. 

 

Murtaja e Breshërit 

Kërkojuni nxënësve të shkojnë tek Eksodi 9:13-35 dhe kërkoni që nxënësit të lexojnë 

me rradhë. 

 

Pyesni nxënësit: 

Cila ishte murtaja e shtatë? Breshëri. 

Çfarë i tha Perëndia Aaronit dhe Moisiut që t’a paralajmëronin Faraonin rreth 

breshërit në vargun 19? Siguro bagëtinë tënde dhe tërë ato që ke nëpër fusha për t’i 

mbrojtur nga breshëri. 

Çfarë bënë ata që kishin frikë nga Perëndia në Egjipt? Futën brenda bagëtitë dhe 

njerëzit e tyre për t’i ruajtur nga dëmtimi. Perëndia nuk po përpiqej të mbronte vetëm 

izraelitët, por çdo egjiptian që besonte gjithashtu. 

Çfarë bënë ata që nuk kishin frikë nga Perëndia? Asgjë dhe bagëtitë e skllevërit e 

tyre vdiqën. 

A i mbrojti Perëndia izraelitët? Po, nuk ra breshër atje ku ata jetonin. 

A lejoi Faraoni që popullit të ikte? Jo. Tha se mëkatoi dhe se do të lejonte që populli 

të ikte, por ashtu siç bëri më parë, ndërroi mendje dhe nuk do t’i lejonte të iknin.   

 

A ka ndonjë pyetje? Përgjigjuni atyre që mundeni, nëse keni nevojë për ndihmë, dërgoni 

një email tek Sundayschoolbiblelessonsforkids@protonmail.com dhe thuajini nxënësit se 

do t’i përgjigjeni pyetjes së tyre herën tjetër që do të takoheni. 

 

3) Fleta e Aktivitetit Murtajat 6-7               10-15 minuta  

 

Përgatitja 

Nëse keni mundësi, gjeni xhixha transparente ose 

merrni disa toptha pambuku dhe sillini në klasë me 

vinovil për të gjithë.  

 

Në Klasë 

Jepini një fletë secilit nxënës. Le të shkruajnë emrin e 

tyre diku. Lexoni udhëzimet me zë të lartë dhe ndihmoni sipas nevojës. 

 

Pasi nxënësit të vizatojnë dhe ngjyrosin ulçerat dhe zjarrin të kuq, jepuni topthat prej 

pambuku ose xhixhat dhe lejoni që t’i ngjisin tek breshëri për t’i bërë tre dimensionalë. 

Nëse jepni pambuk, nxënësit t’i ndajnë në pjesë të vogla dhe t’i bëjnë si topth përpara 

sesa t’i ngjisin në mënyrë që të duken si breshër.  

 

Pyesni nxënësit:  

Cila ishte pjesa juaj e preferuar e ngjarjeve që studjuam sot dhe pse?  

Pse i dërgoi Perëndia murtajat? Sepse Faraoni nuk do të lejonte që izraelitët të iknin. 

Duhet të dëgjojmë Perëndinë dhe të bëjmë atë që Ai thotë. 

Le të emërtojmë shtatë murtajat e para sipas rradhës, shikoni fletën tuaj për 

ndihmë. Nxënësit të ngrenë dorën dhe të emërtojnë një nga shtatë murtajat dhe t’i 

emërtojnë sipas rradhës. Ndihmoni nxënësit duke parë përgjigjet në fletën e tyre. 

 

Plotësoni Vendet Boshe:  Moisiu     breshër      zjarri 

Murtajat Sipas Rradhës:  5, 3, 4, 6, 7, 1, 2 

4) Opsionale: Loja A e Kupton Sugjerimin           10-15 minuta  

 

Thuajuni nxënësve se do të luani një lojë me fjalë. Do t’ju jepni sugjerime lidhur me një 

murtajë – qëllimi është që secili nxënës të japë përgjigjen e saktë se për cilën murtajë po 

flisni me sa më pak sugjerime që të jetë e mundur. Do të filloni me një nxënës, pastaj 

kaloni rreth e rrotull klasës njeri pas tjetrit duke zgjedhur rastësisht një murtajë dhe një 

nxënës. Duke përdorur sa më poshtë vazhdoni të jepni sugjerime derisa nxënësi të japë 

përgjigjen e saktë. Pasi e bëjnë këtë, kaloni tek nxënësi tjetër. Bëni vetëm Murtajat 1-7 

dhe ruajeni pjesën tjetër për rradhën e ardhshme.  

 

Kujtojuni nxënësve të mos e thonë përgjigjen nëse nuk është rradha e tyre ose nuk do t’u 

jepni rradhën. Vetëm nxënësi që zgjidhni duhet të përgjigjet. Nëse dikush tjetër e thotë 

përgjigjen, lejoni që nxënësi që duhej të përgjigjej të japë përgjigjen e tij dhe jepuni një 

murtajë tjetër. Mund të duhet t’i bëni këto më shumë sesa një herë nëse keni më shumë 

se shtatë nxënës. Ose mund t’i vendosni nxënësit në skuadra në mënyrë që të ketë 

maksimumi 7 skuadra ose nxënës.   

 

Sugjerimi #1 Kjo ishte murtaja e parë 

Sugjerimi #2 Mbyllni hundën – kjo ka erë 

të keqe! 

Sugjerimi #3 Filloi me ujë 

Sugjerimi #4 Kishte shumë peshq të 

ngordhur 

Sugjerimi #5 Valë të kuqe! 

Përgjigja: Murtaja e Gjakut 

 

Sugjerimi #1 Kjo i bëri egjiptianët të 

kërcejnë nga frika! 

Sugjerimi #2 Ekipi i gjelbërt 

Sugjerimi #3 Gjëra që kërcejnë 

Sugjerimi #4 Ishte një përvojë 

“krokëzuese” (tingulli që bën kjo kafshë) 

Sugjerimi #5 Të gjitha ngrodhën! 

Përgjigja: Murtaja e Brektosave 

 

 

 

 

Sugjerimi #1 Erdhën nga pluhuri 

Sugjerimi #2 Ishte gishti i Perëndisë 

Sugjerimi #3 Me të vërtetë i shqetësuan 

egjiptianët 

Sugjerimi #4 Erdhën në tufa 

Sugjerimi #5 Ishin murtaja më e vogël 

Përgjigja: Murtaja e Mushkojave të 

Vogla 

 

Sugjerimi #1 Shkatërruan vendin 

Sugjerimi #2 Ishte një ditë me plot tufa! 

Sugjerimi #3 Kishte shumë zukatje 

Sugjerimi #4 Thërrisni skuadrën për t’i 

eleminuar! 

Sugjerimi #5 Bën rimë me “driza”. 

Përgjigja: Murtaja e Mizave 

Sugjerimi #1 Mos pini qumështin 

Sugjerimi #2 Qëndroni larg stallave 

Sugjerimi #3 Ishte një ditë e keqe në 

fermë 

Sugjerimi #4 Ishte një përvojë 

“muuucionuese.” 

Sugjerimi #5 Mos e prekni mishin 

Përgjigja: Murtaja e Bagëtive 

 

Sugjerimi #1 Ishte e dhimbshme 

Sugjerimi #2 Prekën njerëzit dhe kafshët 

Sugjerimi #3 Qelbëzohen 

Sugjerimi #4 Ishte murtaja e gjashtë  

Sugjerimi #5 Bën rimë me “të mjera” 

Përgjigja: Murtaja e Ulçerave 

 

Sugjerimi #1 Duhet të gjeni strehë! 

Sugjerimi #2 Egjipti bëri një dush të 

dhimbshëm 

Sugjerimi #3 Stuhia më e keqe në 

historinë e Egjipti 

 

Sugjerimi #4 Dukej sikur po fluturonin 

topa dëbore 

Sugjerimi #5 Edhe çadra e shiut nuk të 

ndihmon 

Përgjigja: Murtaja e Breshërit 

 

Sugjerimi #1 Erdhën nga lindja 

Sugjerimi #2 Ishte një ditë plot erë 

Sugjerimi #3 Mbuluan gjithshka 

Sugjerimi #4 Grupet shikonin pas 

Sugjerimi #5 Bën rimë me “Pogradec” 

Përgjigja: Murtaja e Karkalecave 

 

Sugjerimi #1 Mund të ndjehej 

Sugjerimi #2 Ku je? 

Sugjerimi #3 Mbuloi Egjiptin 

Sugjerimi #4 Nuk mund të të shikoj 

Sugjerimi #5 Kush i fiku dritat? 

Përgjigja: Murtaja e Errësirës 

 

5) Opsionale: Loja Kaloni Topin e Murtajës         5-10 minuta  

 

Përgatitja 

Përpara orës mësimore, merrni një top të kuq ose të bardhë 

(për të përfaqësuar ulçerat ose breshërin) ose një bretkosë 

lodër, aq të vogël sa që mund të kalohet nga njëri nxënës tek 

tjetri. 

Loja 

Nxënësit të ulen në rreth. Kaloni nga njëri nxënës tek tjetri bretkosën lodër ose një top të 

kuq ose të bardhë. Kur thoni “stop,” personi që mban bretkosën ose topin duhet të 

përmendë një nga murtajat e diskutuara në klasë deri tani. Tregojuni fletët e aktivitetit 

ose ndihmat vizive. Kjo do të ndihmojë nxënësit të mbajnë mend murtajat për të cilat 

kanë mësuar. 

 

Nxënësit të pastrojnë përpara sesa të vazhdojnë.  



Klasat 1-6 V2 2 - Eksodi 

Klasat 1-6 Y2 2 - Sundayschoolbiblelessonsforkids.com                           

6) Këngë Opsionale                 5 minuta 

 

Zgjidhni nga fleta e këngëve ose mund të këndoni librat e Dhjatës së Vjetër gjithashtu: 

 

Librat e Dhjatës së Vjetër: Mund t’i këndoni sipas melodisë së Këngës ABC. Zanafilla, 

Eksodi, Levitiku, Numrat, Ligji i Përtërirë, Gjyqtarët… 

 

7) Snack Opsional – Breshëri dhe Zjarri            5 minuta  

 

Përgatitja 

Përpara orës mësimore mblidhni mini marshmallow dhe/ose prisni luleshtrydhe në rripa 

nga ana e gjatë (ose përdorni ronë të thara) për të përfaqësuar breshërin dhe zjarrin. 

 

Përziejini së bashku dhe vendosini në gota prej letre ose kartopiceta për orën mësimore. 

Secili nxënës të marrë një dorë plot ose një gotë prej letre plot të snack. 

*Kontrolloni për alergji. 

 

Snack 

Jepini snack secilit nxënës. Thuajuni atyre:  

Sot vazhduam të mësonim pasojat e Faraonit sepse nuk dëgjoi Perëndinë – 

mosbindja e Faronit çoi në ardhjen e murtajave të tjera. Studjuam dy murtaja 

të tjera sot që tregojnë aftësinë dhe fuqinë e mahnitshme të Perëndisë për të 

komanduar natyrën. A mund të ngrini dorën dhe të më thoni se cilat ishin dy 

murtajat? Ulçerat dhe breshëri. Do të hamë mini marshmallow dhe frutat e kuqe 

për të na ndihmuar që të mbajmë mend një nga murtajat që studjuam sot – 

breshër me zjarr! 

Jepuni një kartopicetë që fëmijët të pastrojnë duart. Diskutoni pyetjet ndërsa hanë! 

 

Cila ishte pjesa juaj e preferuar e tregimit sot? 

Kush mund të përmendë një nga murtajat që kemi studjuar deri tani? 

Këto probleme erdhën vetëm sepse Faraoni nuk e dëgjoi Perëndinë. A duhet 

që ne të dëgjojmë Perëndinë? Po! 

A mund t’i besojmë Perëndisë dhe fuqisë së Tij për të na ndihmuar bazuar në 

këtë histori? Po! 

Ndonjë pyetje rreth asaj që mësuam sot? Lejoni që nxënësit të përgjigjen. 

8) Lutja e Mbylljes       

 

**Përpara lutjes, sigurohuni se gjithshka është pastruar.  

 

Pyesni nёse ka ndonjё lutje qё nxёnёsit dёshirojnё tё pёrmendet. Shkruajini pёr t’i 

mbajtur mend. Pastaj kёrkojuni nxёnёsve tё ulin kokёn dhe tё bashkojnё duart pёr t’u 

lutur. Filloni mё poshtё nёse keni nevojё pёr ndihmё dhe pastaj shtoni kёrkesat e tjera 

pёr lutje tё nxёnёsve. 

 

Ju falёnderojmё Perёndi qё na keni dhёnё njё mundёsi pёr tё mёsuar rreth 

Librit tё Eksodit. Ju falёnderojmё qё na ndihmoni, ashtu siç ndihmuar 

hebrenjtё duke i ruajtur dhe duke i çliruar nga Faraoni egjiptian. Lutemi qё 

gjithnjё tё flasim me Ju Perёndi lidhur me vёshtirёsitё e problemet tona dhe tё 

vijmё tek Ju pёr ndihmё kur pёrjetojmё gjёra tё kёqija nё kёtё jetё. Le tё 

besojmё tek Ju se edhe pse gjёra tё kёqija mund tё ndodhin, mund tё vijmё 

tek Ju dhe tё marrim ndihmё nё kohёn e duhur. Le tё mos jemi si Faraoni por 

pёrkundrazi t’ju dёgojmё Juve dhe t’i trajtojmё tё tjerёt me mirёsjellje. 

 

Lutemi pёr ata qё nuk mundёn tё vinin nё adhurim sot pёr shkak tё sёmundjes 

ose dobёsisё, ndihmojini tё pёrmirёsohen nё mёnyrё qё tё mund tё kthehen 

shpejt tek ne. 

 

Ju falёnderojmё pёr familjet tona. Ju falёnderojmё pёr Jezusin, Birin Tuaj. Në 

emër të Jezusit, Amen. 

 

9) Gjëra për të Kujtuar  

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


